
上编  古代文献类 

总   论  

明·姚广孝等《明太祖实录》一则  

（1335—1418），幼名天僖，法名道衍，字斯道，又字独暗，号独庵老人、逃虚子，

江苏长洲人。明朝政治家、佛学家、文学家。年轻时在苏州妙智庵出家为僧，精通三教，与明

初儒释道各家学术领袖都有不错的关系。洪武十五年（1382），以“臣奉白帽著王”结识燕王朱棣，

主持庆寿寺，成为朱棣的主要谋士。明成祖朱棣即位后，姚广孝任僧录司左善世，又加太子少

师，被称为“黑衣宰相”。负责迁都事宜，一手规划今日北京城布局。后担任《永乐大典》《明太

祖实录》的最高编撰官。晚年整理了反排佛的《道余录》，为佛教史上一件大事。永乐十六年

（1418），病逝庆寿寺，追赠荣国公，谥号恭靖。皇帝亲自撰写神道碑铭，并以文臣身份入明祖

庙，是明代第一人，也是唯一一人。  

（洪武五年九月乙巳朔）南海盗黑鬼为乱，诏广东卫兵讨之，败其众于马鞍山，又败之于浪

淘嘴，生擒黑鬼及伪都督元帅等三百七十余人，斩之。  

………… 

甲子，占城国王阿答阿者遣其臣阳宝摩诃八的佛禄等来贡方物，诏赐阿答阿者织金文绮纱

罗四十匹，使者纱罗、文绮、钱帛有差。  

………… 

（辛酉）思州土官田弘率其所部蛮夷长官来朝贡方物，上命弘袭父职，为宣慰使，赐白金、

文绮、钞锭。  

癸亥，诏浙江、福建濒海诸卫改造多橹快船，以备倭寇。  

………… 

辛未，靖海侯吴祯还京师，先是祯督饷定辽，因完城练卒，尽收辽东未附之地，至是乃还。

上曰：“海外之地，悉归版图，固有可喜，亦有可惧。”祯曰：“陛下威德加于四海，夫复何忧？”

上曰：“自古人君之得天下，不在地之大小，而在德之修否。元之天下，地非不广，及末主荒淫，

国祚随灭。由此观之，可不惧乎！”祯对曰：“圣虑深远，臣愚不及此。” 

（清钞本《明太祖实录》卷七六）  

《明太祖实录》先后三次修纂。初修于建文元年（1399），总裁为董伦等；再修于永

乐之初，总裁为解缙；三修于永乐九年（1411），监修官为姚广孝、夏原吉，总裁为胡

广、胡俨、黄淮、杨荣。《明太祖实录》卷七六中提及朝廷平定南海骚乱，收复版图及

南海藩国进贡等情况，与南海地缘政治有关。  

明·杨士奇《明宣宗实录》一则  

（1366—1444），名寓，字士奇，号东里，明吉安泰和（今江西省吉安市）人。一

岁时丧父，年轻时曾游学四方。因建文帝修撰《明太祖实录》进入官场，历任礼部侍郎，拜少

师、华盖殿大学士，兼兵部尚书，先后历经五朝，身在内阁为辅臣四十余年，首辅二十一年。

杨士奇以“学行”见长，并任《明太祖实录》《明仁宗实录》《明宣宗实录》总裁。后因其子杨稷

之罪致仕，明英宗下诏安慰，但不久后杨士奇忧虑不起，于明英宗正统九年（1444）去世，被

追赠为太师，谥号文贞。  

宣德五年六月庚午朔。上谕行在礼部臣曰：闻西南诸番进贡，海舟初到，有司封识，遣人

入奏，俟有命，然后开封起运，使人留彼。动经数月，供给皆出于民，所费多矣。其令广东、

福建、浙江三司，今后番船至，有司遣人驰奏，不必待报，三司官即同市舶司称盘，明注文籍，

遣官同使人运送至京，庶省民间供馈。  

………… 

壬申，广西凭祥县土官李成遣族人李安福余等，卫都指挥佥事安出遣指挥佥事咬纳等来朝

贡马。  

………… 

癸酉，琉球国中山王尚巴志遣使者阿蒲察都等来朝贡马及方物。  

………… 

丁丑，赐琉球国等处贡使阿蒲察都等宴。  

………… 

戊寅，遣太监郑和等赉诏往谕诸番国，诏曰：朕恭膺天命，祗嗣太祖高皇帝、太宗文皇帝、

仁宗昭皇帝大统，君临万邦，体祖宗之至仁，普辑宁于庶类，已大赦天下。纪元宣德，咸与维

新，尔诸番国，远处海外，未有闻知，兹特遣太监郑和、王景弘等赉诏往谕，其各敬顺天道，

抚辑人民，以共享太平之福，凡所历忽鲁磨斯、锡兰山、古里、满剌加、柯枝、卜剌哇、木骨

都束、喃渤利、苏门答剌、剌撒、溜山、阿鲁、甘巴里、阿丹、佐法儿、竹步、加异勒等二十

国及旧港宣慰司其君长，皆赐彩币有差。  

………… 

赐琉球使臣阿蒲察都等十四人、广西平〔凭〕祥县土官族人李安福余、卫指挥佥事咬纳等

钞币及金织袭衣有差。  

（清末至民国初年朱丝栏抄本《明宣宗实录》卷六七）  

《明宣宗实录》卷六七所记南海诸番进贡与朝廷派郑和等大臣赏赐诸藩等内容，与

南海地缘政治有关。  

明·严从简《殊域周咨录》八则  

https://baike.so.com/doc/5391407-5628137.html
https://baike.so.com/doc/6456937-6670624.html

（生卒年不详），字仲可，号绍峰，明代浙江嘉兴（今浙江省嘉兴市）人。嘉靖三

十八年（1559）中进士，任行人司行人和刑科右给事中。隆庆元年（1567）为人陷害，后遭贬

官，历任婺源县丞、扬州同知，最后免官还乡。明神宗万历二年（1574）撰《殊域周咨录》二

十四卷，还著有《安南来威辑略》《诗教》《使职文献通编》等。  

占  城  

占城国，古越裳氏界。本秦郡象林县地；汉为象林林邑县，属日南郡。汉末，有区连者，

杀县令自立，僭称林邑国王。遂不入版图。孙吴时通使。后其国传外孙范熊，熊传子逸。被其

臣范推之奴用事，赞逐诸子于逸。逸死，奴冒范氏族名文，篡夺之，攻并旁国。晋永和中，攻

陷日南，求日南故北鄙地于交州刺史朱藩，以横山为界。既而交州刺史杨平同九真太守灌邃讨

之。文子佛败走，官军追至其国。佛请降。其后复强，侵暴日南九真诸郡，无岁不至交州，疆

域遂日大，延袤至三千里，或曰千里。文传至玄孙，为扶南王所杀。国臣范诸农平其乱而自立，

传子阳迈，乍臣乍叛于中国。晋元嘉中，文帝使宗悫、擅和之往伐。阳迈惧，愿输金一万斤，

银十万斤，铜三十万斤，还所掠日南户以纳款，其大臣谏止之；乃复遣大师范扶龙戍北界区栗

城以拒晋。晋前锋萧景宪夺据其城，乘胜入象浦。阳迈出师驱象来战，悫制狮子形御之。象奔，

师败。阳迈父子遂脱身走。获其国珍宝无算，消金人，归黄金数十万斤于朝。自是，历宋、齐、

梁、陈、隋皆来修贡。隋仁寿末，复遣将刘方击破之。国主范志弃城走，获庙主十八枚，并铸

金为之，盖其先有国以来十八世矣。方班师，范志复国。  

至唐贞观中，其孙镇龙被弑。外戚诸葛地取之，更号环王。元和初，入寇安南 、爱等州。

都护张丹击破之。遂弃林邑，徙国于占，因号占城。周显德中，亦来修贡。宋建隆二年，其王

释利因陀盘遣使来朝贡。表章书于贝多叶，盛以香木函。其后嗣王贡使不绝，宋亦厚赉之。政

和中，授其王杨卜麻叠金紫光禄大夫，领廉白州刺史。杨卜麻叠言，身縻化外，不沾禄食，愿

得薄授俸给，壮观小国。许之。宣和元年，进检校司空兼御史大夫怀远军节度琳州管内观察处

置使，封占城国王。自是每遇恩辄降制加封邑。淳熙中，遣兵袭真腊，破之。庆元中，真腊大

举兵复仇。遂灭其国，俘杀臣民几尽，更立真腊人以主之，因名占腊。元至元中，国主曰孛由

补刺者吾，遣使归附，贡方物。其子补的立，复负固不服，元数遣重兵临之。又每遣使招谕。

虽外示降款，中无顺志。  

本朝洪武元年，其主阿答阿者遣使虎都蛮来贺即位，贡虎象方物。命行人吴用、颜宗鲁、

杨载送使者归，赐以玺书及《大统历》、金绮等币。书曰：“今年二月四日，虎都蛮奉虎象至。

王之诚章，朕已具悉。然都蛮未至，朕之使已在途矣。朕之遣使，正欲报王知之。曩者我中国

为胡人窃据百年，遂使夷狄布满四方，废我中国之彝伦。朕既已发兵讨之，遂二十年，芟夷既

平，朕主中国，天下用安。恐番夷未知，故遣使以报诸国。不期王之使者先至，诚意至笃，朕

甚嘉焉。今以《大统历》一本、织金绮、纱罗、绢五十匹专人送使者归。且谕王以道能奉若天

命，使占城之人安于生业，王亦永保禄位，福及子孙。上帝寔监之，王其勉图勿怠。”  

三年，安南举兵侵占城。阿答阿者遣平章蒲旦麻都奏闻。上遣翰林编修罗复仁、兵部主事

张福赍诏谕安南并占城曰：“朕本布衣，因天下乱，起兵以保乡里。不期豪杰云从，朕将数年，

辟土日广，甲兵强盛，遂为臣庶推戴，君临天下，以承正统，于今三年。海外诸国入贡者，安

南最先，高丽次之，占城又次之。皆能奉表称臣，合于古制，朕甚嘉焉。近占城遣平章蒲旦麻

https://baike.baidu.com/item/%E6%98%8E%E6%9C%9D
https://baike.baidu.com/item/%E6%B5%99%E6%B1%9F
https://baike.baidu.com/item/%E6%B5%99%E6%B1%9F
https://baike.baidu.com/item/%E5%98%89%E9%9D%96
https://baike.baidu.com/item/1559%E5%B9%B4
https://baike.baidu.com/item/%E8%BF%9B%E5%A3%AB
https://baike.baidu.com/item/%E8%A1%8C%E4%BA%BA
https://baike.baidu.com/item/%E5%88%91%E7%A7%91
https://baike.baidu.com/item/%E7%BB%99%E4%BA%8B%E4%B8%AD
https://baike.baidu.com/item/%E9%9A%86%E5%BA%86
https://baike.baidu.com/item/1567%E5%B9%B4
https://baike.baidu.com/item/%E5%A9%BA%E6%BA%90
https://baike.baidu.com/item/%E6%89%AC%E5%B7%9E
https://baike.baidu.com/item/%E7%A5%9E%E5%AE%97
https://baike.baidu.com/item/%E7%A5%9E%E5%AE%97
https://baike.baidu.com/item/1574%E5%B9%B4
https://baike.baidu.com/item/%E6%AE%8A%E5%9F%9F%E5%91%A8%E5%92%A8%E5%BD%95
https://baike.baidu.com/item/%E5%AE%89%E5%8D%97

都来贡，言安南以兵侵攘。朕观之心有不安，念尔两国自古及今，封疆有定分，不可强而为之

一，此天意也。况尔等所居之地，相去中国越山隔海。所言侵扰之事，是非一时难知。以朕详

之，尔彼此世传已久，保土安民，上奉天道，尊事中国，尔前王必有遗训，不待谕而知者。朕

为天下主，治乱持危，理所当行。今遣使往观其事，谕以畏天守分之道。如果互执兵端，连年

不解，荼毒生民，上帝好生，必非所悦。恐天变于上，人怨于下，其祸有不能逃者。二国之君，

宜听朕言，各遵其道，以安其分。庶几尔及子孙皆享福于永久，岂不美欤！”诏至，两国皆听命

罢兵。乃遣中书管勾甘桓、会同馆副使路景赍贤诏印，封阿答阿者为占城国王。上又以占城通

中国文字，遣使颁科举诏于其国。  

抔

 

四年，王遣其臣答班瓜卜农来朝。表用金叶，长一尺余，阔五寸，刻以本国书。俾译者译

之，其意请给兵器、乐器、乐人，欲使安南知为声教所被，输贡之地，则不敢欺凌。上以兵器

虽不足惜，但二国互争，而朝廷独与占城，则是助尔相攻，甚非抚安之义。又所请乐人，在声

律虽无中外之殊，而语音则有华夏之异，难以发遣。命中书移咨国王，令其国有能习中土华言

可教以音律者，选择数人至京习之。并谕福建行省，占城海泊货物皆免其征，以示怀柔之意。  

八年，上以占城与爪哇等国贡使，每至中国，为商多行谲诈，诏禁阻之。  

十三年，遣子入贡，贺万寿圣节。谕其勿与安南国交兵。  

十六年，遣使赍勘合文册与之。  

二十四年，入贡。以其国弑立，绝之。  

永乐元年，遣使告谕即位。其王占巴的赖遣使奉金叶表文来贺，入贡方物。且言被安南侵

掠，乞降敕往谕。上遣行人蒋宾、王枢使其国报之，赐以绒锦、织金、文绮、纱罗，仍谕安南

王胡奃使息兵修好。  

四年，敕广东都指挥司选精兵六百人，以能干千百户领之，具器甲糗粮，由海道往占城，

会兵伐安南。又遣中使马彬等赍敕，赐以镀金银印及纱绢、金带、黄金百两、白金百两、织金、

文绮衣二袭并诸色币。国王占巴的赖既出兵，复遣中官王贵通赍赐往劳之。赐白金三百两、彩



   

·5· 

币二十表里。  

五年，占巴的赖已复安南所侵地。又得黎氏父子及其党恶，献俘贡方物谢恩。诏嘉奖之。  

六年，国王遣其孙舍杨该奉表贡象及方物。比还，赐真金印及黄金百两、白金五百两、锦

绮纱罗五十匹、彩绢百匹。自是屡表贡犀象及金银器物。  

七年，命中官郑和等往赐其国。和统官兵二万七千余人，驾海舶四十八号，是岁秋九月，

自太仓刘家港开船，十月至福建长乐太平港停泊。十二月于五虎开洋。张十二帆，顺风十昼夜，

至占城国。其国临海，有港曰新州。 。海船到彼，其酋长头戴三山金花冠，

身披锦花手巾，臂腿四腕俱以金镯，足穿玳瑁履，腰束八宝方带，如妆塑金刚状。乘象，前后

拥蕃兵五百余。或执锋刃短枪，或舞皮牌，槌鼓吹椰壳筒。其部领皆乘马，出郊迎诏。下象膝

行，匍匐感恩。  

按：《七修稿》载，淮安清江浦厂中草园地上有铁锚数枚，大者高八九尺，小亦三

四尺者，不知何年之物。相传永乐间，三保太监下海所造。雨淋日炙，无点发之锈。视

之真如银铸，光泽犹日用于世者。愚意此必良铁为之，故其色精莹如此。举一物之坚巨，

而他物可推矣。其功费之靡滥何算也！又三保之称不知系是郑和旧名，抑岂西洋私尊郑

和、王景弘、侯显等为三太保，故耶？  

八年，王复遣使济标等贡象及金银器物。诏马彬等送济标还国，仍赍敕以文币赐之。  

十一年，国王又遣其孙舍阿那沙等入贡。兵部尚书陈洽言：“初讨黎贼及陈季扩之时，占城

国王虽听命出兵，然寔怀二心。图唇齿相依，徘徊观望，愆期不进。及进至化州，大肆掳掠。

以金帛战象资陈季扩。季扩遗以美女，复约季扩舅陈翁挺等三万余为党，侵夺升华府所隶四州

十二县，厥罪与交趾等，请发兵讨之。”上以出师路由交趾，交民方安业，不忍用兵，远劳供给。

但遣使赍敕谕占巴的赖而已。先是，占城定三年一贡之期，与安南国同。是岁遣行人往劳之。

自后国王嗣位，必请命于朝。亦遣使行礼。  

十六年，国王遣使贡瑞象。翰林儒臣金幼孜作赋献上，以表圣应。赋有序。  

序曰：恭惟皇上膺受天命，统绍洪基，仁布寰宇，化周六合。是以扶桑月窟之境，

雕题穷发之地，莫不梯山航海，奔走来贡。盖自三代以降，未有盛于今日者也。乃永乐

十六年秋九月庚戌，占城国以象来进。其状瑰诡雄壮，玄肤玉洁，文有白章，粲若华星，

郁如云霞。拜跪起伏，驯狎不惊，斯实希世之上瑞，天下太平隆盛之征。夫百兽之中，

其强悍勇猛者，莫逾于象。非若虎豹熊羆之属，可以力制。今占城以是象来贡，既有以

见其形质之美，而其驯扰狎习，似与仁兽无异。于以见圣德之广大，被于幽远，草木鸟

兽咸沐恩光。而其感化之妙，固与凤凰来仪百兽率舞者同一效验之大矣。臣忝职词垣，

幸际圣明，屡睹嘉祥之盛，不可无纪述以咏歌太平。谨拜手稽首而献赋曰：“惟我皇明，

受天命，临宝位，洽文德，隆至治，际天蟠地，覆冒无外。明无幽而不烛，化无远而弗

被，惟诸福之毕来，致嘉祯之骈萃。羌万国以来庭，咸与琛而奉贽。或贡以威凤祥麟，

或献以锦豹灵犀，或进以渥洼龙文之天马，或奉以西域卷鬣之神狮。其他若瑶琨、球琳、

大贝、明珠、珊瑚、玛瑙、琥珀、砗磲，珍奇异产。海委河输，纷香焜燿，杂然前陈，

则又不可以备书也。粤有巨兽，魁然其状，潜海滨以回翔，匿长林而自放，势侔山岳之

穹窿，力抵万钧之雄壮。其生也大块孕其真，至和毓其精，瑶光助其神，斗宿濯其英。

然后走百神，集众灵，播休氛；协嘉祯，忽乘云而下降，倏天开而日晶，采旼旼而烨煜，

文璨璨而璘彬，耿繁星之布濩，莹雪花而缤纷。如肪之洁，如玉之温，经以白理，纬以

玄黄，修众采以交互，纷五色而成章。炳炳蔚蔚，熠熠煌煌，六甲为之呵卫，五丁为之

赞襄，岳衹因之而献瑞，坤珍以之而效祥。于是番酋夷长睨之而惕惊，象胥虞人望之而

辟易。不假𩉜槛而自致，匪藉罻罗而自格。乃告神明，涓吉日，载之以蔽空之长舟，藉

之以幕云之文席，左叱阳侯，右麾海伯，风师前驱而缩恧，天吴后从而匍匐，迅飙为之

帖息。魍魉窃伏以藏形，楔貐远引而遁迹。欻星驰而云驶，逾万里于倏忽。沐恩光于九

重，近龙颜于咫尺。观其拜跽有常，动止有节，既容与而弗惊，亦安舒而自帖。万姓为

之骏奔，百僚为之欣悦。麒麟参之以翱翔，驺虞随之而蹩躠。于以导乘舆，服鸾辂。备

万舞，协韶濩，宣人文，韶皇度。兆至德之桢符，绵万年之宝祚，囿斯世于泰和，措群

生于丰遂，熙鸿化以弥流，亶圣心而祗畏。将以明刑弼教，保民图治，答景贶于上天，

贻嘉猷于后世，又岂徒夸盛美侈多瑞，为目前之奇玩而已哉！臣忝厕列于禁垣，幸瞻依

于日月，愧学术之粗疏，莫形容于万一。爰缵述于见闻，翼具存于事实，扬盛世之休嘉，

著无前之伟绩。祝圣寿以悠长，颂皇图于无极。”为之颂曰：“惟皇神圣，上帝之命，统

临万方，靡不从命。维帝监观，祯祥之格，丕昭神化，洽此文德。皇不自圣，益敬于天，

匪象之瑞，所瑞惟贤。大哉皇仁，覃被八弦。如天之行，如日之升。上帝之歆，协于皇

德。亿万斯年，其未无斁。” 

宣德元年，行人黄原昌颁正朔至其国。王仪度稍弗恪。原昌入，端坐责之，词明气壮。王

叩首谢罪。赠以金帛奇物。悉却之。及还，复命。承顾问，悉以正对。上大悦，升户部员外郎。 

按：原昌，福建楚溪人。永乐乙未进士，为人持重有气节；既奉使还，时奔竞之风

甚炽，原昌耻随流俗浮沉，遂请老以归。  

正统六年，国王卒，嗣子摩诃贵由请袭爵。上赐敕诏，遣给事中舒某失其名。为正使，及副

使行人吴惠往封之。是冬十二月廿三日，发东筦。次日过乌猪洋，又次日过七州洋，瞭见铜鼓

山。次日至独猪山，瞭见大周山。次日至交趾界，有巨州横绝海中，怪石廉利，风横，舟触之

即靡碎，舟人甚恐。须臾风急过之。次日至占城外罗洋校杯墅中。廿九日，王遣头目迎诏，宝

船象驾，鼓吹填咽，旌旄䁆霭，㲲衣椎髻，前后奔驰，至行宫设宴。王乘象迓于国门，戴金花

冠，缠璎珞，环帐列戈戟，以群象为卫。既宣诏，王稽首受命。是时腊月，其国犹暑。民多裸

袒，士著苧衣。南阡稻熟，北秧犹青。七年正月上元夜，王请赏烟火。爇沉檀，燃火树，盛陈

乐舞。每夜鼓以八更为节。五月六日还，至七州洋，大风舟几覆。正使舒某忧泣，不知所为，

惠为文以祭祝融与天妃之神。俄而开霁，瞭见广海诸山。十五日遂收广海，复抵东筦。  

按：吴惠，字孟仁，东吴人。年二十，以粮役管运至京，途中日歌古诗。或言于县

令，令奇之，名为弟子员。举永乐甲辰进士。洞庭有进士自惠始。授行人，喜言事。使

占城还，升桂林守。义宁，峒蛮杨氏结苗人为乱，藩臬议进兵征之。惠止之曰：“义宁，

吾属，吾往抚之。不从，用兵未晚。”乃肩舆从十余人，入其峒，山石攒峭如剑戟。徭

人腾跃如飞，闻太守至，奔告于其酋出迓。惠谕之曰：“吾若属父母也，宜听吾语。”众

唯唯。惠因为陈逆顺祸福。杨氏诸蛮感泣，留数日，历观诸屯形势，以数千人卫出境，

归报罢兵。明年，武冈州盗起，宣言推义宁峒主为帅。藩臬咸尤惠。惠曰：“吾当任其

咎。”乃遣人至义宁。群徭从山巅望见惠使，即遥拜，言不敢反状。且求雪武冈之诬，

盗计遂阻。迄惠在郡，无敢骚窃者。后升广东右参政，支正三品俸卒。愚谓航海飓涛，

非人力所及，而惠蹈险如常，不为舒某之骇乱。噫！雷雨弗迷，大舜所以为圣；遭风存

敬，程子所以为贤。惠之度量，于此可见。其后峒夷之反覆难信，犹之海波不测也。惠

处之坦然，皆自此度量推之耳，惠岂无所本哉！观其日歌古诗，悠优讽咏，涵养性灵，

中有素定者，故夷险一致，克定大事若是。语曰：诵诗三百，不能专对，授之以政不达，

虽多亦奚为！今惠不惟专对于远，又能达政于蛮。则其所歌，固可谓有用之文章。而县

令乃能识之于吟诵之间，亦异鉴也哉！抑因是知古人奉使列国，宴享之际，赋诗见志，

占其所就，后竟不爽，谅有以夫。  

又按：诏使之往占城者，其人不一。而独郑和之舟迹载于《星槎胜览》，吴惠之舟

迹载于惠之日记，故特著之以见其道里所经，日月所历，俾后使可据而行耳。且和由新

州而入，惠由校杯而入。岂二路皆可通而随风所泊，故异耶？  

景泰末，摩诃贵由卒。其子槃罗茶全遣使入贡请封。  

天顺中，命给事中江彤、行人刘寅之赍敕往封。谕其砥砺臣节，赐以彩币。国王槃罗茶全

遣使沙婆利奉表入贡，即赐敕并彩币。  

刘寅之，江西永新人。其父名髦，行谊端茂。永乐戊子，领乡荐，会试下第。道遇

泽水，一女子溺将没，号救命。髦援之登舟，附载而归，道中皎然不敢犯。逮家，妇迎

问曰：“买妾乎！”髦告之故。妇扣女，言：“本富族，今举家葬鱼腹矣。感君子再生恩，

请服婢役以报。”髦曰：“恶有是！吾力犹能返汝。”立命人送之还。至则茫茫大川耳。亲

识皆绝形迹，复载之来。髦命妇善视，伺为择婿归之。妇曰：“渠已无家。吾亦无后。

君非构意室之，纵使从人，未必胜君。殆亦天作之合，使其侍君栉耳。”髦固不可。有

知者劝谕数四，久之乃处副室。而生二子，长定之，次即寅之。兄弟文学相师友。寅之

登景泰甲戌进士。使占城还，进员外郎，累升参政。定之为大宗伯，谥文定，为时名臣。

而寅之声望相颉颃，人称二难云。夫观髦一事而有三善：拯溺全生，仁也；同舟不乱，

义也；必其无所归而后纳之，礼也。厚德所感，宜食其佳胤之报哉！  

成化六年，安南国王黎灏与占城交兵。时占城槃罗茶全卒，其弟槃罗茶悦嗣立。奏称：“安

南国差人索取犀象宝物，不从，起兵攻围本国。提拿臣兄连妻小五十余口，抢劫宝印，烧毁房

屋，杀死军民三百余口，掳去男妇不计其数。差人占守本国地方。臣暂管国事，乞为赐印封王

及敕安南放出掳国男妇人口。”广东市舶提举司右监丞韦春亦奏前事。请行礼部，差官奉敕赍去

安南，戒谕国王黎灏息兵睦邻。上诏且不差人，待安南使人来，写敕与他赍去。  

九年，上命工科右给事中陈峻等赍敕往占城国，封槃罗茶悦为王。为安南阻绝。峻等上疏

曰：“臣等奉命于十年正月二十九日到占城。新洲港口把守俱是安南番人，不容进入。臣等见得

蛮人不逊，令通事满源等谕以出使占城国缘由。源等回报。番人言说，此港占城王退还我的安

南国王，各立界牌把守，他自见在灵山为王。开船到灵山海面下碇，随令满源等上山访问。要

见槃罗茶悦，有无实迹。回还报说山中遇见避兵人说，槃罗茶悦一家俱被安南虏去。地方尽数

占夺，改为交南州名色，又令小旗姚官康四散缉访是实，开船回还。将赍赐印信并原捧诏敕进

缴。”诏下兵部，会同五府、六部、都察院、通政司、大理寺等衙门，议得安南国来岁当朝，合

候陪臣至日，行令通事詹升等将前项事情译审明白，另行具奏。定夺。  

先是安南国王黎灏亦奏：“占城国人乘船航海劫臣化州，房屋囷储入于烈火。除臣已差陪臣

陈廷美赍本赴京陈奏外，成化六年八月，占城国王槃罗茶全又亲率水步掩袭化州。七年正月，



 

·8· 

茶全大兴忿兵，砍臣戍卒。臣溃围力战，茶全率众而南。本年十一月十二日，臣差陪臣阮德真

赍本赴京具由陈奏。先于本年三月，茶全扫境内兵，复图再举。诡言从朝廷差使勘臣四川地方，

碣石为标，永息纷纠。亲率象马，图欲破臣义州，使其弟槃罗茶遂领游兵先行，茶全继进。茶

遂心赧气挫，惧致丧败，夜伏健儿杀之行帐，自立为王。自是国内纷纷，人心好乱。头目割据

方面，鞠旅募兵倒戈相攻，殆无虚日。本年十二月初三日，臣钦蒙敕谕：‘朕详览奏章，深察事

理，互相仇杀皆非保境安民之道。且尔安南与占城曾受朝廷爵土，世修职贡，为中国藩屏，岂

可构怨兴兵，自相攻击。《春秋》责备。贤者是宜安分修理，保守境土，解怨息争。先尽睦邻之

道，仍禁守边头目毋启衅端，生事邀功。如欲假此为吞并计，恐非尔国之福。’大哉日月无私之

照，至哉父母均爱之仁。俾臣与占城俯仰熙皥之天，偃息喧和之地。此远臣之真情，国人之毕

愿也！臣深感圣恩，恪遵天戒，禁戢边吏，勿启衅端，固守封疆，敢行报复！然茶遂自弑逆之

后，群情瓦解，有众心离。成化八年正月，茶遂亲至境上，差头目翁舅虚计赍书于臣，谓其兄

茶全害民违天，家覆国破，自取之咎，荡折固宜，国人弗协。茶全忧惧成疾，国人立弟茶遂掌

摄国事，已遣使赴京赍金叶表文，永袭王爵。乞臣同往城下一盟，以提夷海门为界，北则为义

州，南则为占城北境。并乞臣援兵数千，拥立茶遂都于番地。臣谓解怨息争，钦承圣训。邻国

废置，义不相干。乃差大头目范悫与茶遂盟。茶遂归至尸耐海口，槃罗茶悦子茶质苔来与其头

目潜率徭峒之人，夜伏竹弩攻茶遂军。占人自惊，茶遂为乱兵所杀。茶质苔来自立为主，移都

品持。法令虽严，人愈作叛，乱臣强盗自称为君长者几十人。有称摩诃支麻僗冰者，有称麻诃

左皮罗拨者，二党驱象弄兵，迫臣边地，其余亦各据地方。臣差头目陈极赍书于左皮罗拨议和，

求舒边患，即为支麻僗冰邀杀。臣恐兵连祸结，罪干天朝，戒戢守边头目益图守御，不许进兵。

且占城为国，东抵于海，西逼徭蛮，北界臣义州，南与龟、 二都接壤。占城、 部仇隙有年。

自是賨部徭蛮乐占城乱，率众抢掠，千百为群，道路不通，村墟岑寂。臣日夜思惟，自以钦承

圣训。息兵睦邻，而遭彼国中微，溃乱无主，更相吞噬。意困臣边，乃遣头目刘宝赍臣书往与

茶质苔来约坚邻好，共享太平。安分畏天，为圣朝藩屏。境土既定，岂可争夺。成化九年二月，

茶质苔来率兵攻叛臣奢里阿麻，乃为奢里阿麻所败。臣差刘宝亦被害。奢里阿麻自为君长，争

据一隅。奢里阿麻寻死，族弟波笼阿麻继统其徒，才弱力微，众心不附。连年水旱，禾稼寡收，

居民皆以涧毛山兽为命。适有粒食，即致死伤。其民既为 部所擒，又为百种徭蛮所掳。群盗

驱驰阡陌，往来山楸，伏药矢以射居人，毒上流以绝行路。彼登山遐望，缘木窃窥，或见海中

行船，或闻林中人迹，即起烟吹角，啸侣命俦。或率轻艇而掠海外之船，或驰健马以夺林中之

货。加以虎狼犀象，载路盈岐，惟有海道稍通，波涛甚恶。臣与占城君长久绝音书，凶盗凭陵，

为平民患。臣守边头目黎文见贼虐日滋，出不得已，放兵追逐。彼便缘涧登山，鼠窜林丛，更

出迭入，使一方之人困于锋镝。成化九年三月初四日，奉睹敕谕，有云，王国与占城，势力大

小不待辨说。若彼先启衅端，不度德量力，固为不义。若王无故乘彼小衅，辄兴忿兵，凌弱暴

寡，亦岂得为义乎？敕至，王宜略其小失，益惇大义，将所掳人口尽数发还。戒饬边吏，毋生

事邀功，兴兵构怨，旋致报复，自贻伊戚。臣拜读反思，不胜喜惧，震雷解雨，造化一心，臣

即钦遵圣谕，凡掳获男妇该七百四十一人，并已发还本国，思修大义，庶盖前愆。其人皆被支

麻僗冰及罗拨所抄。臣重念圣谕，不觉惊惶，切惟天地大德，谅不偏于生成，臣子小心，讵可

忘于敬畏。天地既妪照以同仁，臣子敢悖违而召祸。故臣受封至今，夙宵惊惧，常以不能保守

朝廷土地人民为虑。岂敢取非所有，违训背义，自速罪尤。臣虽至愚，能辨祸福。臣又切思，

当占城国强盛之时，夺臣国四川之地，臣于占城衔怨，图报复其旧疆。今彼雕瘵纷拿，靡有统

属，劳民戍卒，不遑启居，臣追思昔日之安，期笃睦邻之义。虽茶全敢违圣谕，构怨称兵，天

鉴孔昭，自贻伊戚，而臣不与之校。数年已来，占城人民随而扰乱，上得罪于皇天子至圣，下

丛怨于小民。臣顾虑之间，曷胜忧惧，伏望皇帝陛下刚中建国，光大包荒，亮臣惕励省躬，敢

启并吞之念，怜彼流离失所，旋施绥定之恩，使彼众下辑宁，同囿和熙之治，而臣兵民休息，

永无烽火之虞，在圣智转移之妙机，非臣愚之能得窥测也。顾占城兴废，于臣国诚不相干；然

占城乱亡，致臣边反受其害。叩阍有请，自知逾越之难逃。忍毒无言，巨〔讵〕耐扰攘之滋甚。

臣南境之事，举措皆难。疐尾跋胡，碍于进退。倘皇上海涵春育，宽远臣冒昧之诛，雨施云行，

体上天哀怜之念，岂独臣国之幸，抑一方生聚之大幸。而南服倪髦，望阙焚香，祝圣寿于万万

年矣！”上命兵部议。  

十一年，兵部尚书项忠等疏曰：“切缘海外诸番在荒服之外，正朔之所不加，教化之所不及，

干戈相寻，互相吞噬，与中国利害不相干涉。自古帝王略外治内，不勤兵于外夷，惟修政于中

国。今安南、占城二国僻居海外，各守一隅，虽是世受王封，远修职贡不足为中国轻重。顷者

黎灏大兴兵甲，蹂躏占城地方，虏其国王妻小，杀其人民。劫其金印，烧毁房屋。而占城国王

槃罗茶悦，累尝差人赴京控诉，荷蒙皇上覆载无私。凭其奏词，特降圣谕，俾黎灏改图易辄，

去恶从善，欲全二国生灵，各图长守至计。续该差去右给事中陈峻等奏，占城国王槃罗茶悦一

家俱被安南虏去，地方尽行占夺。又蒙皇上优容，待候陪臣来朝译审处分。今黎灏特遣陪臣进

贡方物，历叙占城国王兄弟谋逆不道，强臣北叛，人民被害等情，并不曾开奏夺占国土改为交

南州名色，比与陈峻等往年所奏不同。但恐陈峻等回京之后，彼已复还国土，尚未可知。欲行

译问差来陪臣，彼必隐讳，不敢显扬国恶。合无待候进贡陪臣回还，特请敕谕一道，赍赴安南

国王黎灏，大意谓：畏天保国，善后之计；违天虐民，取祸之原。眷念安南、占城，邻封接壤，

气类相同，风俗不异。若论势力，固有大小强弱不同，而辅车相依，唇亡齿寒，义当忧患见恤，

不宜秦、越蔑视。今尔国虽奏占城国王槃罗茶全节犯化州等界，及弟槃罗茶遂弑主，被乱兵杀

死，茶质苔来自立为主，国人愈叛，率兵攻叛臣奢里阿麻，又被所败，后奢里阿麻自为君长，

寻死，族弟波笼阿麻继，才弱力微，众心不附，国土大乱。继奉天朝敕谕，将掳获男妇七百四

十一人发回本国等因。若凭所奏，有以见王始则出师有名，终则勉修大义，似可嘉尚。但先次

占城国王槃罗茶悦奏诉，被尔国差人索取犀象宝物不从，起兵攻围，捉拿臣兄连妻小五十余口，

抢掠宝印，烧毁房屋，杀其人民，占其地方，乞要袭封等情。及朝廷依凭所奏，差给事中等官

陈峻等到占城册封回奏，占城国王一家俱被安南国虏去，地方尽被占夺，改为交南州名色，似

与王今奏情词抵捂。第恐粉饬遮掩，缘道路隔绝，俱难辨别真伪。且占城国主正受王封，如使

不恤国事，果犯疆界，残害人民，谋逆不道，罪固难逃。若乃覆其宗祀，迁其重器，杀其人民，

占其地土，纵使快其心志，于大义有乖。况小国虽尔历代相传，载诸信史，未闻殄绝。今若一

旦殄灭，不与兴继，恐海外诸番睥睨觇觑，或有仗义执言，一呼而起，悔将何迫？若能复其宗

祀，还其重器，返其人民，天朝亦汝嘉矣。顾 钦承，免贻后悔，仍具实奏闻。如此则在我辞

严义正，不失怀柔之体。在彼情虚理屈，自萌改悟之心矣。”上从之。  

二十年，国王复遣使请封。上命使臣冯乂等往册立之。至，则国王先为安南迫逐，徙居赤

坎邦都郎。安南寻又遣兵攻杀之矣。其臣提婆苔者攘据故国，冯乂因误封提婆苔为王。其国人

上章陈诉。时冯乂回自占城，卒于海上。副使某论罪戍边。  

按：行人刘寅之本传及各书所载，前次请封者止是槃罗茶悦，未有茶全茶遂及苔来

之名也。及据安南之奏，则称茶遂弑茶全自立，苔来又弑茶遂自立。则茶悦未尝主占城

也。岂苔来惧有叛逆之名，而以其父名诓我耶？苔来既茶悦之子，越父继统则置其父于

何地？我使陈峻往封茶悦，不得入疆，事在成化十年，距兹又十年。则所云被安南攻杀

者，又不知为茶悦为苔来也。茶悦奏称安南提拿臣兄，则当是茶全也。岂苔来既弑茶遂

而驾其祸于安南耶？今冯乂误封者又称提婆苔，其与苔来不知还是二人或即一人讹为二

名也。然安南侵逼之罪，固所必有，而占城内乱之事，亦不为虚。今俱不可考矣。但黎

灏奏章乃六科日抄中全疏录出，字字皆其原文。而野史多系传闻，则提婆苔必是苔来之

误耳。 

二十一年，上别遣使封故王之弟齐亚麻勿庵为王。未至，而齐亚麻勿庵先卒。上复遣给事

中李孟阳封王之次弟古来为王。时安南纳提婆苔而取其国。为申言古来不当嗣。古来航海至广

州，辩诉其冤。孟阳至广州，上言：“占城险僻，安南构兵未靖，而提婆苔又尝窃据，今封古来，

万一安南弗顺，损中国威。宜传命古来归国听勘，仍敕安南悔过。”上悉从之。命两广督府主其

事。都御史屠滽属广东参议姜英往勘。国人佥谓古来实王弟，有名者，宜继国统，奏闻。滽庸

遂移檄谕安南，数其不能恤邻之罪，折其奸萌而导之顺逆。安南听命，不敢肆。孟阳乃致古来

于崖州，受封而去。滽复选官军二千，令东筦商人张宣领之，护送古来至新州港，得反国。  

按：孟阳，字时雍，号南冈，世为睢之长冈里人。登成化壬辰进士，为户科给事中。

癸卯，查盘大同钱粮，值虏入寇，危甚，归陈边务十事。使占城，留广中，遥擢兵科都

给事中。数年，克定古来之封。弘治戊申，始归朝，陈地方五事曰：“惩旧敝以修军政，

设兵备以镇边方，开衙门以散啸聚，修城垣以御寇患，通朝报以广德意。”多见采纳。

寻擢湖广参政，历南京工部尚书。正德丙寅，上疏致仕，有清慎老成之褒。赐诰给驿月

廪。岁隶，享年七十有八。  

弘治三年，古来上疏言：“往者安南不道，纳臣叛将，夺臣国以授之，冒受天朝之封。赖先

皇帝大恩，命都宪屠公委官逾岭海察事机，文告安南，使臣获有今日，皆圣天子之盛德与屠公

之功也。臣表谢外有白金若干锭、黄金器饰若干事、异香番物若干奁，附使者谢屠公，敢昧死

以请。”上命滽受之。滽固辞曰：“绥远之仁，继绝之义，在圣天子。臣何功之有！”上嘉其诚，

命礼部籍而贮于官。  

按：洪武中，日本遣使请文于宋濂。敕濂撰文。日本献百金为谢，濂却不受。上知

问，濂对曰：“天朝侍从受小夷金，非所以崇国体。”今屠滽定占城之功，既非撰文之比，

古来表奉谢滽亦非自献之私。滽不敢当，其视宋濂益有光矣。但滽既不受，则朝廷当却

而还之。且明赐敕谕，言其乱亡之后，匮乏之秋，方将悯恤于尔，给助扶植。今尔反有

黄金之谢，原尔感恩思报之情。若可令滽强受，据我以大字小之仁，岂图尔国谢仪！尔

果沐德难忘，则恪守王章，效忠勿替。其所报于滽，斯为至矣，奚以金为！如此则于国

体尤为正大，不亦愈于贮官之处乎！  

十八年，古来卒，其子沙古卜洛来请嗣爵。  

正德五年，遣给事中李贯、行人刘文瑞赍敕往封之。  

文瑞，字廷麟，广东新会人。登正德辛未进士，授行人。占城请封，当遣使，推择

文瑞以往。事竣，擢刑科给事中。后武宗时，屡出巡游。文瑞抗疏请回銮，数千言，不

报。升湖广佥事，抵家卒。文瑞为人慷慨，不计嬴乏。卒之日，敛葬不给，乡人贤之。 

嘉靖元年，占城及暹逻等国商泊至广东。时太监牛荣提督市泊司。乘其货未报税，命家人

蒋义私与交易，收买各物。事发，蒋义抵罪，货没于官。详见暹逻国中。自后贡使依期至，亦不

能如朝鲜之绎络有常云。其国，凡王在位三十年，即入山，茹素受戒。令子侄摄国。居一岁，

吁天矢曰：“我不道，当充虎狼食或病死。”期年，得无恙，复入为王。于是国人呼为“芳嚟焉哈

剌札”焉。  

按：入山复辟，旧志所载如此。然观王卒方请封爵，则今亦无此事矣。必上世未通

中国之时，乃或有是耳。  

国中天无霜雪，气候常热如夏。木长青，随花随结。煮海水为盐，禾稻甚薄，国人粒

食者鲜。  

按杂志载，占城有一稻，其种耐旱而早熟。宋真宗闻其名，求种分给江淮两浙，择田之高者

种之。即今南方早稻尖米，谓之黄秈，又云占城稻者是已。则彼国岂少粒食，皆传闻之未的耳。 

人惟食槟榔，裹蒌叶，包蠡壳灰，行住坐卧不绝于口。土无丝茧，以白㲲布缠其胸，垂至

足，衣衫窄袖。撮发为结，散垂为髾于后。其王脑后髽结散，被吉贝衣，或云白衣。戴三山金花

玲珑冠，七宝装，璎珞为饰，蹑革履，无袜，或云趺足。股胫皆露。乘象或黄犊车。臣茭叶冠，

男蓬头，衣紫衣。若衣玄黄，罪死。出入亦乘象马。妇人亦脑后撮结，无笄梳，其服及拜揖与

男子同。王铸金为庙主。其畜多黄牛水牛，无驴。有山牛不任耕耨，但杀以祭鬼。将杀，令巫

祝之曰：“阿罗和及扳。”译语曰：“早教他托生。”其互市无缗钱，用金银，较量锱铢。或吉贝

锦，定博易之直。有疾，旋采生药服食。地不产茶。酋长所居，屋宇门墙俱砖灰甃，及以坚木

雕镂兽畜之形为革，外周砖垣。亦有城郭兵甲之防，药镞刀标之属。其部领所居亦分等第。门

高有限，民下编茅，覆屋不得逾三尺。鱼不腐烂不食，酿不生蛆不为美。酒酿时，以米拌药丸

干和入瓮中，封固如法，收藏日久，其糟生蛆为佳酝。他日开封，用长节竹干三四尺者拣入糟

瓮中，或团坐五人，量人入水多寡，轮次吸竹，引酒入口，吸尽再入水，若无味则止。有味留

封再用。或曰不会酿酝，惟饮椰子酒。酋长岁时采生人胆入酒中，与家人同饮。正当贺日，沐人胆汁，

将领献人胆为贺，谓之通身是胆。  

其俗犷悍，勇于战斗。或曰其人甚弱。尚释教。每正月一日，牵象周行所居之地，驱逐出郭，

谓之逐邪。四月有游船之戏。定十一月十五为至日，人皆相贺。每十二月十五日，城外缚木塔，

王及人民施衣服香药置塔上，焚之以祭天。刑禁亦设枷锁，小过以藤杖鞭之，或五六十至百。

当死者以绳系于树，用梭枪舂其喉而殊其首。若故杀劫杀，令象踏之，或以鼻卷扑于地，象皆

素习。犯奸者男女共入牛赎罪。有尸头蛮者，本是妇人，但无瞳神为异。其妇与家人同寝，夜

深飞头而去食人秽物，飞回复合，其体即活如旧。若知而封固其项，或移体别处，则死矣。人

有病者，临粪时遭之，妖气入腹必死。此妇人亦罕有，民间有而不报官者，罪及一家。番人戏

之触弄其头，必有生死之恨。国无纸笔，以羊皮捶薄，薰黑，削细竹为笔，蘸白灰书，字若蚯

蚓委曲之状。言语燕 ，全凭通事传译。  

按：占城既通文字，且有秀才，则纸笔乃其所有。虽言语不通于中国，而其诗文与

华夏颇亦近似。若灰书之说，恐亦上世之事，而非今时之陋也。  

其山曰金山，在林邑故国。山石皆赤色，其中产金。金夜则出飞，状如萤火。曰不劳山，

在林邑浦外。国人犯罪，送此山令自死。  

其产：金、银、锡、铁、狮、象、犀、牛。民获犀象，皆输于王。周显德中，尝贡云龙形

通犀带。犀角、象牙最多。犀如水牛，大者八百斤，体黑无毛，蹄有三跲，独角在鼻端，长者

可尺五寸。马小于骡。瑇瑁、伽南木香、朝霞大火珠、大如鸡卵，状类水晶。当午置日中，以艾藉之，

辄火出。菩萨石、蔷薇水、洒衣，经岁香不歇。猛火油、得水愈炽，国人用以水战。乳香、沉香、檀香、

丁香、槟榔、茴香、乌柄木、土人樵之为薪。苏木、胡椒、荜澄茄、白藤、吉贝、吉贝树名，其萃盛

时如鹅毳，抽其绪纺之，以作布。亦染成五色，织为班布。丝纹布、白㲲布、贝多叶、龙脑香、甘蔗、红

蕉子、椰子、波罗蜜、形如东瓜。孔雀、山鸡。  

其贡：象、象牙、犀角、孔雀、孔雀尾、橘皮、抹身香、龙脑、熏衣香、金银香、奇南香。 

按：奇南出在一山。酋长差人禁民不得采取。犯者断其手，则在彼处亦自贵重，宜

中国以为珍也。其香甚清远，中国制以为带，有直至百金者。但《星槎胜览》作琪楠，

潘赐使外国回，其王馈之。载在志，则作奇蓝，此当是的。  

土降香、檀香、柏木、烧碎香、花梨木、乌木、苏木、花藤香、芜蔓、番沙红印花布、油

红绵布、白绵布、乌绵木圆壁花布、花红边缦、杂色缦、蕃花手巾、蕃花手帕、兜罗绵、被洗

白布泥。  

其朝：三年一期。  

其里：东至东海，西云南，南真腊，北安南，东北广东，顺风半月程， 州七日程。达于京师。

我使往者自闽长乐五虎门西南行，顺风可十日至东北百里海口。立石塔为标，舟至是系焉。  

按：志载，边永，河间任丘人。正统乙丑进士，拜行人。景泰壬申，使占城。其国

人素狙诈，永诚以待之，礼以节之，以祸福利害晓之，国人信服。又叶应，广东归善人。

登成化戊戌进士，初授行人。给赏广西，颁封占城，以廉谨称。此皆曾将占城之命者。

但边永失其所役何事，叶应失其所往何岁，难编次于本国传中，今姑附此以俟补。  

又元诗人陈孚出使安南，有纪事之诗曰：“鼻饮如瓴甋，头飞似辘轳。”盖言土人能

以鼻饮酒者，有头能夜飞于海食鱼，晓复归身者。然《嬴虫集》中亦载老挝国人鼻饮水

浆，头飞食鱼。今占城有头飞者，乃特妇人也。占城、安南、老挝，其地相接，宜有是

种。若《七修类稿》载，近时中国有一人名汪海云者，亦能鼻饮头飞，此则怪事矣。因

附于此，以志异焉。  

又《星槎胜览》载，占城不解正朔，但看月生为初，月晦为尽，如此十次盈亏为一

岁。昼夜善捶鼓，十更为法。酋长及民下非至午不起，非至子不睡。见月则饮酒歌舞为

乐。然观吴惠日记，有上元烟火之宴，则已知有节候，非但视月生晦者。惠云，夜鼓以

八更为节，又与十更异矣。大抵外国虽陋，久与中华往来，渐沾王化。时异制殊，前后

难以概视耳。又占城物产有所谓观音竹者，如藤，长丈八尺许，色黑如铁，每节长二三

寸。此亦《胜览》所不载者。  

真腊正南  

真腊国在占城西南，本扶南属国。其先女子为王，号曰叶柳。南有激国人名混溃者，伐叶

柳。降之，因以为妻。其后天竺僧桥陈如自西域来主其国，至其酋姓刹利名质多思那者，日渐

强盛。  



   

·13· 

按：杭州静慈寺装罗汉像五百，以桥陈如为首，今观陈如特夷狄之主耳，但教人事

佛，实非所谓白日升天，降龙伏虎，有诸佛灵圣者也。今乃崇奉香火以为尊神，则其诞

漫可知矣，即一陈如而其余五百之妄可知矣。佛法之不足信，不彰彰哉！  

隋大业中始通中国，传至伊今那，当唐真观初，并扶南而有之。扶南即象浦也。永徽初，

益并吞诸小国。神龙以后，国分为二：其南近海，多陂泽，为水真腊；其北多山阜，号陆真腊。

后复合而为一。宋政和六年，遣使来贡。宣和一年，封为真腊国王。与占城等。隆元中，其酋

长大举伐占城以复仇。杀戮殆尽，俘其王以归。更立国人为王，役为属国，号占腊。领部郡九

十余处：曰真蒲，曰查南，曰巴涧，曰莫良，曰八薛，曰蒲买，曰雉棍，曰木津波，曰赖散坑，

曰八厮里。其余不能悉记。各置官属，皆以木排栅为城。地方七千余里，有战象几二十万。建

炎中，以郊恩授其王金裒宾深为校检司徒，加食邑，遂为常制。元唆都元帅置省占城，常遣一

虎符百户、一金牌千户同到其国，竟为拘执不返。至元真中遣使招谕，始臣服。  

本朝洪武初，遣使往告谕即位。国主忽儿那遣其臣奈亦吉郎等表贺，献方物。  

六年，赐国王《大统历》并彩段等物。  

二十年，复遣行人唐敬使其国，国主贡象五十九头，香六万斤。自后入贡不常。  

永乐初元，遍谕海外诸蕃，告即位。遣御史尹绶往其国。绶受命自广州发舶，由海道抵占

城，又由占城过淡水湖菩提萨州，历鲁般寺而至真腊。  

按：真腊有鲁般墓，在其城南门外一里许。其城甚方整，四方各有石塔一座，俗传

鲁般一夜造成。然鲁般本鲁人，安得有墓在真腊？今以般仙若常存世间，靡处不到，凡

有宫殿塔桥之奇巧者，必指为般所造。不惟中国，而外夷亦然，又何妄哉！  

绶既入国，备告朝廷所以遣使之意，辞情慷慨，威信并伸。夷王畏敬承命。绶归，凡海道

所经，岛屿萦回，山川险恶，地境连接，国都所见，悉绘为图以献。上大悦。  

按：元成帝时，遣永嘉周达观招谕真腊。往返一年半，悉得其国之风俗、道里、海

物、土产，作《真腊风土纪》。言：其国自称为甘孛智，自温州开洋，行丁未针，历闽、

广，过七州洋，经交趾、占城，至真蒲，乃真腊境矣。自真蒲行坤申针，过昆仑洋入港。

港凡数十，惟第四港可入。其余悉以沙浅故，不通巨舟。然而弥望皆修藤古木，黄沙白

苇，仓卒未易辨认，故舟人以寻港为难事。自港口北行，顺水可半月，抵其属郡曰查南。

又换小舟顺水可十余日，过佛村，渡淡洋，则抵其地矣。大抵航海固必用针以为向，尤

必用磁石以养针。磁石出福建之佛字山，有神最灵，凡取磁石必先致祷于神。神许则往，

亦不多得，否则皆顽石无用者。洪武初，上饶人许穆以明经擢政和县丞，有惠政，远近

以廉能称之。三载秩满，行李萧然。或告之曰：“公既却人之赆，佛字山有磁石，盍往

取焉，以供路资。”穆乃往取，未尝谒神，而触手皆磁石也。以之摄针，则衔尾而起，

联牵五枚六枚而不断。凡得数十斤，持至京师。会大军将下海，求磁石为指南用甚急。

遂售之，每斤易银一斤，民间至今传之。夫沧溟渺茫，非针不行，其法昉于周公之指南

车，故名之为指南针。磁石之运针亦天造地设，非人力所为者。今观穆之得石助廉，亦

何异也。岂神物之生，必有神灵以司之也耶！  

二年，有中官往使，毕事将返。从行军逃者三人，其国王以本国三人补役从中官归朝。上

曰：“中国人自遁于彼，何预乃责其偿也。且留此三人语言不通，风俗不谙，吾将焉用？况各自

有家，宁弃处中国乎？”礼部给其衣食与道里费，遣之还。尚书李至刚曰：“臣意中国三人必非

遁而不返，盖为彼国所诱匿之耳。则此三人亦不当遣。”上曰：“为君但推天地之心以待人，何

用逆诈乎？”竟遣之。  

二年，国王参烈婆毗牙遣陪臣柰职等九人入贡方物。赐纱币表里。  

三年，参烈毗牙卒。命序班王孜往祭之。封其长子参烈昭平牙为王。赐彩币等物。  

十九年，参烈昭平牙遣使奉金缕表文，贡驯象与诸方物。  

景泰三年来贡。赐王锦二段、纻丝六匹、纱罗各四匹；王妃纻丝四匹，纱罗各三匹。筵宴

差来头目，并通事总管、火长赐衣服、纻丝、绢布有差。其后朝贡不绝云。  

其国城周围约二十里。石濠广二十余丈，郭内人家可一万余。城三十所，各有数千家。城

门之上有大石佛头五，面向四方；中置其一，饰之以金。当国之中有金塔一座，傍有石塔二十

余座，石屋百余间，东向金桥一所，金狮子二枚列于桥之左右，金佛八身列于石屋之下。金塔

至北可一里许，有铜塔一座，比金塔更高，望之郁然。又北一里许则为王宫。其正室之瓦以铅

为之，屋头壮观，修廊复道，突兀参差。其莅事处有金窗棂，列镜四五十面。王宫之中又有金

塔，王夜则卧其上。土人皆谓塔之中有九头蛇精，乃一国之土地主也。系女身，每夜则见王，

先与之同寝交媾，虽其妻亦不敢入，二鼓乃出，方可与妻妾同睡。若此精一夜不见，则蕃王死

期至矣。若王一夜不往，则必获灾祸。其次臣僚屋制皆用草盖，独家庙及正寝二处，许用瓦。

亦随其等级为广狭之差。王宫官舍皆东向。男妇率拳发垂耳，性气捷劲，右手为净，左手为秽。县

镇风习占城无异。交易皆妇人为之。唐人到彼，必先纳妇者，兼利其卖买故也。每日一墟，自卯至午即

罢。无居铺，但以蓬席铺地。亦纳官司赁地钱，小交关用米谷及唐货，次用布，大交关则用金

银。颇敬唐人，呼之为佛，伏地顶礼。近亦有脱骗唐人者。其民杀唐人则偿命，唐人杀其民则

罚金。无金卖身赎罪。国中有丞相、将帅、司天等官，其下各设司吏之属，但名称不同耳。大

抵皆国戚为之，否则亦纳女为嫔。其出入仪从亦有等级，用金轿，扛四金伞柄者为上金轿，扛

二金伞柄者次之，以渐而降其下者止用一银伞柄而已。海岛村僻，人物丑黑，号为昆仑。至如

宫人及南棚乃府第也。妇女多有白如玉者。大抵一布经腰之外，不以男女皆露出胸酥，椎髻跣足，

虽国主之妻亦只如此。国主凡有五妻，正室一人，四方四人，其下嫔婢之属闻有三五千，未尝

轻出户。凡人家有女美者，必召入内供役，皆有丈夫，与民间杂处。只于囟门之前削去其发，

涂以银朱及两鬓以为别。  

自桥陈如教人事天神，每旦诵经咒，故易世犹重僧。生女九岁，请僧作梵法，去其童身，

点其额为吉利，名曰阵毯。人家养女，父母必祝曰：“愿汝有人要，将来嫁千百个丈夫。”每岁

四月内，当阵毯之家先报官司，绐一巨烛刻画其间，约是夜点烛至刻画处，则为阵毯时候矣。

先期择僧，亦各自有主顾。好僧皆为富室所取，馈以酒、米、布帛、槟榔、银器之类，有至一

百担者。所以贫家至十一岁而始行事者，为难办此物耳。亦有舍钱与贫女阵毯者，谓之做好事，

然一岁中，一僧止御一女。十岁即婚，嫁娶之家各八日不出，且昼夜燃灯不息。  

文书皆以麂鹿皮染黑，用粉磋小条子，其名为梭，画以成字，永不脱落。每用中国十月

为正月，亦有燃球烟火之设。以木接续，缚成棚，可高二十余丈，装烟火爆杖于其上，遇夜

则请国主出观点放，虽百里之外皆见之。爆杖大如炮，声震一城，国主亦请奉使观焉。每一

月必有一事，如四月则抛球。九月则压猎。 五月则迎佛水。送水与国主洗身，陆地行

舟。七月则烧稻，新稻已熟，迎于南门外烧之以供佛。八月则挨蓝 斗猪斗象。国人

亦有通天文者，日月薄蚀皆能推算，但只闰九月，一夜分四更。  

民间争讼，虽小事亦必上闻。初无笞杖之责，但闻罚金而已。其人大逆重事，亦无绞斩之

事，止于城西门外掘地成坑，纳罪人于内，实以土石，坚筑而罢。其次有斩手足指者，有去鼻

者，但奸与赌无禁。奸妇之夫或知之，则以两柴绞奸夫之足，痛不可忍，竭其赀而与之，方可

获免。然装局欺骗者亦有之。又有所谓天狱者，国宫对岸有石塔十二座，争讼莫辨，令各坐一

塔中，其无理者必获病而出，有理者略无纤事，以此判曲直。如人家失物，盗不肯认，遂煎热

油，令伸手于中，若果偷物则手腐烂，否则皮肉如故。蕃人有法如此。  

人死无棺，止以“𩉜”席之类，盖之以布，丧亦用旗帜鼓乐之属。抛尸僻远，有鹰犬食尽，则

谓父母福报；若不食，则为有罪。今亦渐有焚者，皆唐人之遗种也。父母死，别无服制，男子

则髡其发，女子则于顖页门剪发如钱以为孝。国主仍有塔葬埋。  

厥土沃饶，田无畛域，随力所及而耕种之。一岁中三四番收种。盖四时如夏不识霜雪故

耳。酒有四等：第一曰蜜糖酒， 次曰朋牙四， 次曰

包棱角， 其下曰糖鉴酒。 又有茭浆酒。 醝物无禁，滨海处皆可烧。

又山间有石，味胜于盐，可琢成器。妇人不能蚕桑，针线之事，仅能织木绵布。近年暹人来

居，却以蚕桑为业。寻常人家别无卓凳盂桶之类。作饭用瓦釜，作羹用瓦铫，以椰子壳为杓，

以树叶造小碗，盛羹不漏。若府第富室及国之庆贺，器皿多用金银，地下铺虎豹麂鹿等皮，

食品用布罩。王宫内以销金缣帛为之， 谚云：“富贵真腊”，为此故之。  

其王坐五香七宝床，上施宝帐，着朝霞吉贝，头戴金宝花冠，被珍珠缨络，足履革屐，

耳悬金铛，常服白㲲。凡出游时，诸军马拥其前，旗帜鼓乐踵其后，宫女三五百，花布花髻，

手执巨烛为一队，虽白日亦点烛。又有宫女执标枪标牌为内兵，自成一队。又有羊车马车，

皆以金为饰。臣僚骑象前列，其次则王之后，最后则王立于象上，手持宝剑。其四围象队甚

多，又必迎小金塔金佛在前。观者跪地顶礼，否则为貌事者所擒。王每日两次坐衙治事。诸

臣及百姓之欲见王者，皆列坐地上以俟。听内中隐隐有乐声，在外方吹螺以迎之。须臾见二

宫女纤手卷帘，而王乃仗剑立于金窗之中矣。臣僚皆合掌扣头，螺声既绝，乃许抬头，王呼

上殿则跪，以两手抱膊绕王环坐，议政事毕，跪伏而去。王即转身入，二宫女复垂其帘。王

坐处有狮子皮一领，乃传国之宝也。  

其产：铜。金颜香乃树脂，有淡黄色者，有黑色者，劈开雪白者为佳，夹砂石为下，其气

能聚众香，番人以之和香涂身。笃耨香，树如杉桧，香藏于皮，老而脂自流溢者名曰笃耨；冬

月因其凝而取之者名黑笃耨，盛以瓢碎，瓢而爇之，亦香，名笃耨瓢香。沉香，出真腊者为上，

占城次之。速暂香，出真腊者为上，伐树去木而取香者，谓之生速，树仆木腐而香存者谓之熟

速，其树木之半存者谓之暂香，黄而熟者为黄熟，通黑者为夹笺。麝香木，气似麝脐。白豆蔻，

树如丝瓜，蔓衍山谷，春花夏实。象。苏木。翠羽。大风子。毗野树，花似木瓜，叶似杏，实

似楮。婆田罗树，花叶实略似枣。歌毕陀树，花似林禽，叶似榆而厚大，实似李。庵罗树，花

叶似枣，实似李。建同鱼，四足无鳞，鼻如象。吸水上喷，高五六丈。浮胡鱼，八足，状如䱉，

嘴如鹦鹉。其贡：象、象牙、苏木、胡椒、黄腊、犀角、乌木、黄花木、土降香、宝石、孔雀

翎。其里至：东海，西蒲甘，南加啰希，北抵占城，达于京师。  

按：《吾学编》载，真腊属国有蒲甘者，而《一统志》则但谓其西至蒲甘，不言为

属也。且《宋史》称崇宁五年，蒲甘遣使入贡，诏礼秩视注辇。 尚书

省言：“蒲甘乃国王，不可下视附庸小国。请令如交趾诸国礼。”从之。及考宋时宠遇交

趾，每在各夷之上，故真宗景德四年，交趾遣使黄雅成等来贡，会含元殿大宴，真宗以

雅成坐远，欲升其位，访于宰相王旦。旦曰：“国家惠绥远方，优待使客，固无嫌也。”

乃升雅成于尚书省五品之次，且诏拜其国王黎龙廷特进检校太尉，充静海军节度观察处

置等使，兼御史大夫上柱国，赐推诚顺化功臣。夫宋礼交趾其崇如此，而以蒲甘与匹，

则蒲甘昔固不属真腊也。今蒲甘不闻通使我朝，或宋末国弱，为真腊所并，亦未可知。

且宋于各夷既封为王，复加官爵，如交趾、占城皆然。我朝册封之外，不杂以品职，庶

为得体。  


